
				এই পাতাটির মুদ্রণ সংশোধন করা প্রয়োজন। 
cवांबाई ब्रांग्रड। R o 9
শ্ৰমে অল্প সময়ের মধ্যে নিম্পত্তি হইবে-বিচারে ন্যায় ও ত্বর উভয়ই রক্ষা পাইয়া অর্থী প্রত্যার্থীর সন্তোষ সাধন করিবে।
অধুনাতন আদালতে কাৰ্য্য-প্ৰণালী রাইয়াতের পক্ষে বিষম সঙ্কটাবহ তাহার। আর সন্দেহ নাই। দাবীদার আসিয়া তাহার দাওয়ার আরজী দাখিল করিলে পর প্রতিবাদীর প্রতি কোর্টে হাজির হইবার সমনজারী হয়, কিন্তু অনেক সময় এই সমন যথাস্থানে পৌছে কিনা সন্দেহ। এমন হইতে পারে যে বেলিফ বাব্দীর টাকায় ক্রীত, সে সমান জারী না করিয়াও কোটে মিথ্যা রিপোর্ট প্রেরণ করিল। ডিক্ৰীজারীর সময় রাইয়াত হয়ত প্ৰথম জানিতে পারিল যে তাহার সর্বনাশ উপস্থিত—সে আমনি দৌড়িয়া কোটে গিয়া নিবেদন করিল, “দোহাই ধৰ্ম্মাবতার, আমি এ মকদ্দমার কিছুই জানি না।” সে আপনার কথা সমর্থন করিতে পারে না পারে তাহা দৈবের উপর নির্ভর। রাইয়াত যদি বা সমান পাইল, তাহাকে কোর্টে আসিয়া দাওয়ার উত্তর দিতে হইবে—উকীল নিযুক্ত করিতে হইবে-সাক্ষীর ডাকিবার খরচ দিতে হইবে, এই সকল বিভীষিকা দেখিয়া সে আদালতে ঘেঁসিতেই সন্ধুচিত হয়। অতএব অধিকাংশ মকদ্দমা যে প্রতিবাদীর অবর্তমানে নিম্পত্তি হইবে তাহাতে বিচিত্র কি ? তদনন্তর রাইয়াতের উপর একবার ডিক্ৰী করিয়া লইতে পারিলেই মহাজনের কাৰ্য্যসিদ্ধ হইল । সে যে সদ্য সদ্য ডিক্ৰীজারী করিতে প্ৰৱক্ত হয় তাহা নহে। কিন্তু সে সেই ডিক্ৰী রাইয়াতের চক্ষের সম্মুখে ধরিয়া সময়ে সময়ে তাহার নিকট হইতে টাকা শস্য

